11 сыйныф (рус төркеме)
Тема: “Зур хәрефтән язарлык Кеше”

(Татар халкының сөекле улы, олуг шагыйре Хәсән Туфанга багышлана )
Дәрес тибы: яңа тема өйрәнү.
Дәресне оештыру формасы: дәрес-экскурсия. 
Максат:
Шагыйрьнең тормыш юлын искә төшерү;

шәхес буларак аның үзенчәлекле сыйфатларын күрсәтү;

укучыларда уңай сыйфатлар булдыру өстендә эшләү;

укучыларның фикерләү сәләтен үстерү;

якташ язучы белән горурлану хисләре тәрбияләү.

Эпиграф: “Шагыйрьнең кешелек сыйфатлары сокландыргыч. Аның холкындагы бу сыйфатларны аңламый торып, аның иҗатын да тулылыгы белән күз алдына китерүе кыен” Р.Мостафин
Җиһазлау: дәреслек, шагыйрьнең тормыш юлын сурәтләгән стена газетасы, санак, проектор, китап күргәзмәсе.
Дәреснең структурасы:

1. Оештыру өлеше (1 мин)

2. Укучыларның белемнәрен актуальләштерү (10 мин)

3. Яңа теманы өйрәнү (24 мин)

4. Дәресне ныгыту (5 мин)

5. Өй эше (2 мин)

6. Нәтиҗә, йомгаклау (3 мин)
I. Оештыру (уңай психологик халәт тудыру).
II. Актуальләштерү.
Укытучы. Алдагы дәресләрдә без нинди текстлар өстенә эшләдек?

Укучы. Татарстан музейлары турында.
Укытучы. Нинди музейлар турында белдегез?
Көтелгән җавап. (С.Сәйдәшев, М.Җәлил музейлары, Милли музей)
Укытучы. Ә музейлар ни өчен кирәк?
Көтелгән җавап. (Тарихны өйрәнү өчен, язучылар турында күбрәк белер өчен)

Укытучы. Халкыбызның рухи мирасы музейларда тупланган. Музейлар туган ягыбызның табигате, тарихы бүгенгесе турында мәгълумат алырга ярдәм итәләр, бөек шәхесләрнең тормышларын, иҗатларын тирәнтен өйрәнергә булышалар.
Укытучы. Ә Аксубай районында музейлар бармы?

Көтелгән җавап. (Һәр мәктәптә хәрби дан бүлмәсе, туган якны өйрәнү музейлары бар)
Экраннан уку. 1 нче слайд.
III. Укытучы. Бу исемнәрнең кайсы сезгә яхшы таныш?
Укучылар. Хәсән Туфан.

Укытучы. Әйдәгез әле, Х.Туфанның “Агыла да болыт, агыла” шигырен тыңлап китик. 

1 нче  укучы “Агыла да болыт, агыла” шигырен яттан сөйли.

Укытучы. 10 нчы сыйныфта Х.Туфанның тормыш юлын өйрәндек, шигырьләрен ятладык. Менә бу газета сезгә аның тормыш юлын искә төшерергә ярдәм итәр. Ул кайсы авылда туган? Ничәнче елда?

Көтелгән җавап. (Иске Кармәт авылынд 1900  елда) 
Укытучы.Давыллы, шаулы елларның

        Эзләре калган дисәм...

                  Юк!


        Шат аваз көннәр генә тик

                  Калдырып киткән Хәсән.

Ул туган көн кыш аеның

Иң суык көне булган.

Шул суыкны җылытырга

Дөньяга килгән Туфан.

Ул яши, ул һаман сафта:

Көрәшә, имин-исән;

Патшалар укып ятарлык

Шигырьләр язган Хәсән.

Күңелләрдә тамыр җәйгән

Гөлләре яфрак яра.

Яралар аша салынган

Юлларны яра-яра. (К.Вәлитов)
2 нче слайд -  цитата.
“Мостай Кәрим: “Татар халкының “т” хәрефенә башланган өч бөек шагыйре бар: ... ” - дигән. Кемнәр соң алар?
Көтелгән җавап. (Тукай, Такташ, Туфан)
3 нче слайд -  портретлар.

4 нче слайд - Р.Мостафин портреты.

Укытучы. Дәресебезнең темасы “Зур хәрефтән язарлык Кеше”, максаты – Хәсән Туфанның тормышы, шәхесе турында күбрәк белү 5 нче слайд. Хәсән Туфан турында Рафаэль Мостафин мондый сүзләр язган: 
6 нче слайд – цитата.
Рафаэль Мостафин: “Күпме яшәп тә, үз гомеремдә аның кебек зур хәрефтән язарлык башка Кешене очратканым булмады”
Укытучы. Дәресебезнең эпиграфы:
7 нчы слайд – цитата.

“Шагыйрьнең кешелек сыйфатлары сокландыргыч. Аның холкындагы бу сыйфатларны аңламый торып, аның иҗатын да тулылыгы белән күз алдына китерүе кыен”
Цитаталарны  уку, тәрҗемә итү.
Укытучы. Чынлап та Х.Туфан нинди кеше булган соң? 
Көтелгән җавап. (Ул туган илен, гаиләсен, табигатьне яраткан). 
Укытучы. Туфан ... Кабатланмас, үзенчәлекле олуг шәхес. Җанга үтеп керердәй әсәрләре белән әдәбиятны, милләтебезне баеткан, нинди генә авырлыклар очраса да сынмаган, сыгылмаган шагыйрь.

Он прошел тяжелый жизненный путь.  И не изменилось ли его отношение к людям, ко всему живому?! Совершая заочную экскурсию в музей Х.Туфана, хочу рассказать вам, каким он был человеком и каким остался до последних дней. И постараемся найти ответ на такой вопрос: не было ли противоречий между его характером и творчеством?
Х.Туфан музее 2000 елның 9 декабрендә ачыла.
8, 9, 10  нчы слайдлар.
Музей ачылу тантанасына Республикабыз президенты М.Ш.Шәймиев тә килде: “... Зур ихтыяр көченә ия булган олуг Хәсән Туфанлы халык башкалардан ким буламыни? Аксубай төбәгенең Иске Кармәт туфрагы үстергән, “Галия” мәдрәсәсендә Галимҗан Ибраһимов җитәкчелегендә белем алган һәм саф шигырь иясе булып өлгергән Туфан аганың бу дөньяга аваз салганына 100 ел тулды, әмма Хәсән Туфан шигърияте йөзьеллыклар аша узып, меңьеллыкларда да яңгырар, иншалла!”
11 нчы слайд.

Музейның директоры Рушания Миңниханова.
12 нче слайд.

Мемориал поэта-земляка в Старой Киремети существовал уже 10 лет, но до сих пор ютился в сельском клубе, где, конечно же, не могли быть выставлены реликвии, отражающие жизненный и творческий путь поэта.  Поэтому в 2000 году, в год 100-летнего юбилея поэта, было принято решение о восстановлении дома, где он родился и вырос. Здесь-то и разместилась богатая музейная коллекция, любовно собранная земляками поэта, а также дополненная и грамотно оформленная научными сотрудниками Государственного объединения музея РТ.
Музей каршында Х.Туфан бюсты тора. Музейда ике зал бар. 

13, 14, 15 нче слайдлар.
Беренче зал Кармәт авылы тарихына багышланган. Аерым почмакта авыл өе күренеше: самовар, савыт-саба, мич.
16 нче слайд.

Бу стендта әти-әнисенең, беренче укытучысының рәсемнәре. Әтисе аны эшкә өйрәтсә, әнисе матурлыкны күрергә өйрәтә.

17 нче слайд.

Менә нәрсә яза соңрак Х.Туфан бу турыда:

2 нче укучы.

Мать научила меня видеть и чувствовать красоту мира. Не специально конечно. Просто сама она была исключительно тонкой поэтической натурой. Она выводила меня во двор или за огороды и рассказывала о травах, цветах, деревьях. Мне казалось тогда, что она понимает язык пролетающих в небе птиц, умеет разговаривать не только с животными, но и кустами черемухи, звездами, ветром. Она научила меня различать и находить звезды и почти о каждой рассказывала какую-нибудь чудесную легенду или сказку. Мать вселила в меня веру в одухотворенность природы, приучила верить, что у каждого родничка на косогорье есть своя песня.
18 нче слайд.
- Х.Туфанның табигатьне яратуы гомер буена саклана. Р.Мостафин бу турыда болай дип яза: 
3 нче укучы.

Менә Аккош күлендә яз җитә. Бөтен кеше бакчада эшли. Кемдер кишер чәчә, кемдер чөгендер, редиска утырта, кемдер бәрәңге өчен җир казый. Ә Хәсән абый сирень куагын тәрәзә каршына күчереп утырта, урманнан кыргый чәчәкләрне тамыры белән казып, бакчасына алып кайта. Җәйгә таба аның бакчасы чәчәкләргә күмелә. Хәсән абый аларны карый, су сибә, чүпләрен утый. Кайвакыт гөлләре янына чүгәләп, алар белән нәрсә турындадыр сөйләшә. Күрәсең,  гөлләрнең дә телләрен белгәндер.

Чәчәкләрдән тыш, ул кошларны ярата, алар белән чын галим сыман кызыксына иде. Аларны күзәтү өчен көчле хәрби бинокль сатып алды. Урманга чыгып, бинокльдән карап, кайсы кошның ничек сайраганын күзәтә.
19 нчы слайд.
4 нче укучы.
Дачада көзге салкын көннәрдә яшәгән вакытта Хәсән абый сакчыбызның Сарбай исемле эте белән дуслашты. Аны ашата, эчертә, калага барган саен аңа да итле сөяк ташый. Эт белән үз итеп сөйләшә, аны иркәли иде. Сарбай да аны автобус тукталышына барып каршы ала, шатлыгыннан сикерә, өрә. Сарбай бакчада да гел Хәсән абый янында була.

Бервакыт ул Хәсән абыйны каршы алмый. Бакчаның сакчысы аңа : “Сарбайны аттылар бит” – ди. Бу хәбәрне ишеткәч, Хәсән абый агарынып китә, йөрәген тотып, җиргә ава. Шуннан соң шактый гына вакыт хастаханәдә дәваланып чыга.
20 нче слайд.

Сәяхәтебезне дәвам итәбез. Икенче зал – “Казан чоры”. Менә бу стендта аның “Ант” шигыре. Шул шигыре өчен ул ун ел лагерьда, биш ел сөргендә була. 
21 нче слайд.
5 нче укучы.
Хәсән абый лагерьда чакта да кешелек сыйфатларын югалтмый. Үзе башкалар кебек ачлыктан интексә дә, иптәшләре белән соңгы ипиен бүлешә. Тегүчеләр бригадасына бригадир итеп куйгач, ул хатын-кызларга нормаларын тутырырга булыша. Чөнки норма тулмаса, паек бирелми. Шулай итеп Хәсән абый күп кешене ач үлемнән саклап кала. Шундый кешелекле, эчкерсез, гади булганы өчен тоткыннар аны “изге җан” дип йөртәләр. Мондый кешене барысыда ихтирам итә.
Аның үзенә дә,  әйберләрләренә дә кагылу тыела. Хәтта карак-жуликлар да бу кагыйдәне үтиләр. Шулай берзаман Хәсән абыйның костюмын урлыйлар. Шагыйрьнең кәефе корыла. Ул җинаятьчеләрнең башлыкларына барып әйтә. Тегесе ачулана: “Ничек?! Синең әйбереңә тиделәрме?! Кайт, кайгырма! Табарбыз костюмыңны!” Күп тә үтми, берәү аның костюмын китерә. “Гафу ит, мин бит лагерьда яңа кеше. Синең изге җан икәнеңне белмәдем.”
Лагерьдан соң биш ел сөргендә була. Аны монда да хөрмәт итәләр. Хәсән дип түгел, хәтта “изге Александр” дип атыйлар. 

22 нче слайд.

Икенче стенд (“Яшел күлмәк”). Сөргеннән кайтканда ул үзенә менә бу күлмәкне тегә. Туфан яшел төсне бик яраткан була. Шигырьләрен гел яшел кара белән язган. Яшел карасы бетсә, ул бөтенләй яза алмаган. 

23 нче слайд.

Ә менә бу аның эш өстәле. Анда аның китаплары. Х.Туфанның китаплары бик аз. Үзенең китаплар чыгарырга вакыты булмаган, яшьләргә булышкан – “Минем китапларым качмас, яшьләргә булышырга кирәк. Алар шигъриятебезнең киләчәге” – дигән. 
24 нче слайд – портрет.
25 нче слайд – цитата.
Вот что пишет писатель Рабит Батулла об этом:

“Он смотрел на молодежь с надеждой, радовался за каждое удачное стихотворение, за талантливого поэта. Даже в последние минуты жизни думал о молодых литераторах – «Я доволен вами! Был бы жив Тукай, он сказал бы спасибо.”
26 нчы слайд.

Чәй өстәле. Өстәлдә ридикюль ята. Бу Х.Туфанның хатынына бүләге. Аның гаиләсе турында бер-ике сүз.

27 нче слайд – портрет.

6 нчы укучы.
Х.Туфанны кулга алгач, аның тормыш иптәшен, танылган татар артисткасын Луиза Салиасгарованы, эшеннән дә, фатирыннан да куалар. Ике кечкенә баласы белән ул төрле кешеләрдә яши. Шундый авыр хәлдә дә ул иренә ярдәм итәргә тырыша. Сугыш башлангач, Казанда госпитальләр ачыла. Яралылырга кан бик күп кирәк була. Донорларга продуктлар бирәләр. Луиза канын тапшырып, шул ризыкларны иренә төрмәгә илтә. Һәм шуның белән ирен ач үлемнән саклап кала. Әмма үзе япь-яшь килеш үлеп китә. Хатының вафат булуы хәбәрен Туфан сөргендә вакытта ишетә. Шул чакта “Ромашкалар” шигырен яза. Кырда йөргәндә, яраткан чәчәкләрен очратып, шагыйрь “көтә микән, сагына микән” дип ромашка чукларын йолка. Ромашка исә, аның күңелен күрергә теләп, гел уңай җавап кайтара. 
7 нче  укучы “Ромашка” шигырен укый.

Сөргеннән кайткач та, Туфан сөекле хатынына турылыклы булып кала, өйләнергә үгетләсәләр дә риза булмый.

Үлгән хатыны истәлеге каршында үзен бурычлы дип саный. “Луиза бит үз каны белән минем тормышымны саклап, теге дөньяга бик иртә китте. Ахирәт көнне яңадан очрашсак, нинди күзләр белән аның күзләренә карармын? Юк. Һәркемнең гомере дә бер генә, хатыны да бер генә булырга тиеш. Ул беренче мәхәббәтенә үлгәнче тугрылыклы булып калды.”

28, 29 нчы слайдлар.

Сәяхәтебез ахырында өй каршында үскән пар каеннарга күз салыйк. Х.Туфанның яраткан агачлары – туган авылында үскән каеннар. 
Отрывок из статьи Рабита Батуллы. Слова Х.Туфана: “Очень хочется побывать в родной деревне. Очень... Но не смогу, дружище... Боюсь, не выдержит мое сердце встречу с малой родиной. Как раз перед нашим домом росли две березы. Всю жизнь они снились. С тех пор, как я покинул деревню, прошло более полвека. Что со мной будет, если уже нет этих берез? Я не был в деревне потому, что хотел в сердце, в душе сохранить этих красавиц. Если их не будет, с ними я потеряю частицу своей души.” 

Из воспоминаний Батуллы: “На одной из встреч я осмелился задать вопрос, который волновал меня очень долго: “Хасан ага, с людьми, которые Вам сделали столько зла, Вы здороваетесь за руку?” – начал я. Х.Туфан немного задумался, и я услышал ответ: “Когда я был далек от творений, дал себе клятву – если вынесу всю эту тяжесть и смогу творить, ни на кого обиды держать не буду.” Х.Туфан до конца жизни остался гордым, чистым человеком”
IV. 30 нчы слайд.
Экранда сүзлек.

Сүзләрне уку, тәрҗемә итү.
Укытучы. Бу сыйфатларның кайсылары сездә бар? Аларны булдыру өстендә эшлисезме?
Көтелгән җавап. (Укучылар үзләрендә булган сыйфатларны саныйлар)
Укытучы. Ә бу сүзләр кем турында соң?

Көтелгән җавап. (Хәсән Туфан турында)
Укытучы. В начале урока был поставлен вопрос: не было ли противоречий между характером и творчеством Х.Туфана? Как вы ответите на этот вопрос?

Көтелгән җавап (Ул тугрылыклы, яхшы күңелле  кеше булган. Аның шигырьләрендә бу сыйфатларны күрәбез).
31 нче слайд – цитатаны уку, тәрҗемә итү.
32 нче слайд.

Экранннан уку.
Судьба не поскупилась для меня на суровые испытания. И всё же я страстно люблю жизнь – вечно юную, вечно обновляющуюся. Люблю земной шар и человека на нём.  Какая всё же это удивительная и прекрасная штука – жизнь!

33 нче слайд.
V. Өй эше бирү. Текстны тәрҗемә итәргә, сүзләрне истә калдырырга.  Ике укучыга индивидуаль эш: “Зур хәрефтән язарлык кеше” темасына әзерләнеп килергә. 
Укучыларның белемнәрен бәяләү. (Дәрестә актив эшләгән укучыларга билге кую).
VI. Йомгаклау.
34 нче слайд.

Если сможешь, судьба, отведи

и страданья, и злобу, и ложь!

А не сможешь, стерплю я, ну что ж, 

Я ведь сын терпеливой страны.

Если ради отчизны должны

Наши души пройти и сквозь ад, 

Стиснем зубы, дороги назад

Не бывает у тех, кто живет.

Защити, если сможешь, судьба!

А не сможешь, ну что ж – не судьба!

Но узнают пусть наши сыны,

Как мы родине были верны.

- Хочу завершить наш сегодняшний урок следующими словами: “Если у человека есть своя путеводная звезда, никакие превратности судьбы не заставят его сойти с орбиты.” – писал Х.Туфан. У Туфана была такая звезда. Это - вера в человека. Вера в могущество его ума и мудрость сердца. Хочу, чтобы и у вас была такая звезда, и чтобывы никогда, несмотря ни на что, не теряли ни веру, ни надежду.
Өй эше.

Без, билгеле аның шундый кеше икәнлеген белми идек. Ләкин ул барыбер үзенең миһербанлыгы, кешегә игътибарлылыгы белән башкалардан аерылып торыр иде. Гомумән, мин үземнең илле яшьлек гомеремдә аннан да яхшырак күңелле, анардан да уңганрак, аңардан да намуслырак кешене белмәдем, күрмәдем. Бер генә минут та эшсез утырмас иде ул. Землянкада яши башлагач та, безгә килеп, ярты эшне эшләп китәр иде. Себер бизгәге белән бик каты аврып ятты ул. Дәфтәре бар иде аның, беләсезме, папирос кәгазеннән. Шундый кәзгазь сатыла иде. Ул шуны алып дәфтәр итеп тегә иде. Һәрвакыт пөхтә киенә иде. Дөрес, яңа түгел иде киеме, әмма ямаган, чиста итеп юган булыр иде. Аннары тагын... бетенесе өйләнеп, йортка кереп беттеләр. Хәтта балалары да булды, ә ул хатын-кыз янына якын да бармады. “Өйдә мине хатыным белән кызым көтәләр” – дия иде ул... Нинди кеше иде, нинди кеше иде бит ул.

Сүзләрне истә калдырырга.

3нче Аксубай урта мәктәбе

“Зур хәрефтән язарлык Кеше”

(Х.Туфанга багышланган дәрес-экскурсия)

                                                                  Үткәрелде:
11 В сыйныфында

(рус төркеме)

                                                                                                    Үткәрде:
I кв. категорияле татар теле һәм әдәбияты укытучысы                                                                                 Әюпова Г.Җ.
2008 ел
“Татарстан музейлары”
 “Татарстан музейлары” циклына тематик планда 5 сәгать бирелә. Хәсән Туфан музеена багышланган дәрес милли компонент буларак кертелә һәм ул планда 4 нче дәрес. 
	№
	Тема
	Сәгать саны

	1
	Милли музей
	1

	2
	Салих Сәйдәшев музее
	1

	3
	Муса Җәлил музее
	1

	4
	Хәсән Туфан музеена экскурсия
	1

	5
	“Татарстан музейлары” темасына реферат язарга әзерләнү
	1


Тема: “Зур хәрефтән язарлык Кеше”

	№
	Эчтәлек
	Презентациядән файдалану

	1
	Аксубай районының төп музейлары
	1 нче слайд

	2
	Цитата. Мостай Кәрим
	2 нче слайд

	3
	Тукай, Такташ, Туфан  портретлары
	3 нче слайд

	4
	Р.Мостафин портреты
	4 нче слайд

	5
	Цитата. Рафаэль Мостафин
	5 нче слайд

	6
	Дәреснең эпиграфы: “Шагыйрьнең кешелек сыйфатлары сокландыргыч. Аның холкындагы бу сыйфатларны аңламый торып, аның иҗатын да тулылыгы белән күз алдына китерүе кыен”
	6 нче слайд

	7
	Дәреснең темасы: “Зур хәрефтән язарлык кеше”
	7 нче слайд

	8
	“Хәсән Туфан туган Иске Кәрмәт авылына рәхим итегез!”
	8, 9 нчы слайд

	9
	Татарстан Республикасы президенты М.Ш.Шәймиевның Х.Туфан музее турында сүзләре
	10 нчы слайд

	10
	Музейның директоры Рушания Миңниханова
	11 нче слайд

	11
	Музейның тышкы күренеше
	12 нче слайд

	12
	Музейның беренче залы
	13, 14, 15 нче слайдлар

	13
	Фотостенд. (әти-әнисенең, беренче укытучысының рәсемнәре)
	16 нчы слайд

	14
	Х.Туфанның әнисе турында сүзләре
	17 нче слайд

	15
	Р.Мостафин. Х.Туфанның табигатьне, хайваннарны яратуы турында сүзләре.
	18, 19 нчы слайд

	16
	Документлар
	20 нче слайд

	17
	Лагерь чоры
	21 нче слайд

	18
	“Яшел күлмәк”
	22 нче слайд

	19
	Эш өстәле
	23 нче слайд

	20
	Рабит Батулланың портреты
	24 нче слайд

	21
	Цитата. Рабит Батулла 
	25 нче слайд

	22
	Чәй өстәле
	26 нчы слайд

	23
	Хатыны Луизаның портреты
	27 нче слайд

	24
	Өй каршында пар каеннар
	28, 29 нчы слайдлар

	25
	Сүзлек
	30 нчы слайд

	26
	Р.Мостафин. Цитата
	31 нчы слайд

	27
	Х.Туфан. Цитата
	32 нчы слайд

	28
	Х.Туфан портреты
	33 нчы слайд

	29
	Х.Туфан шигыре
	34 нчы слайд


